
IO‘ZBEKISTON OLIY TA’LIM DASTURLARINI 

XALQARO AKKREDITATSIYADAN O‘TKAZISH 
TAJRIBASI

Tursunov Tajimurad Mirsaidovich
Nizomiy nomidagi O‘zbekiston milliy pedagogika universiteti

O‘quv-metodik ta’minot bo‘limi uslubchisi

Berdiqulov Ravshan Shavkatovich 
Nizomiy nomidagi O‘zbekiston milliy pedagogika universiteti

Talabalar amaliyoti bo‘limi boshlig‘i, dotsent, PhD

Annotatsiya: Ushbu maqolada Oliy ta’lim tizimining islohotlari doirasidagi vazifalar, xalqaro akkreditatsiyadan 
o‘tkazilishi jarayoni bosqichlari, xalqaro ekspertlar va universitet xodimlarining hamkorlikda amalga oshirilgan ishlar, 
xalqaro akkreditatsiya tashkilotlar haqida ma’lumotlar berilgan, oliy ta’lim muassalarining o‘zini o‘zi baholash hisbotini 
shakllantirish, o‘quv-me’yoriy hujjatlarni takomillashtirish va xalqaro standartlarga moslashtirish, akkreditatsiya jarayoni 
o‘tkazilishi bosqichlari o‘rganilgan.

Kalit so‘zlar: xalqaro akkreditatsiya, tashqi audit, tashqi ekspert, xalqaro va milliy ekspertlar, xalqaro reyting, xalqaro 
standartlar, ta’lim dasturlari, o‘zini o‘zi baholash, xalqaro akkreditatsiya turlari, ekspertlar tashrifi, ASIIN.
Abstract: This article provides information on the tasks within the reform of the higher education system, the stages 
of the process of international accreditation, the work of international experts and university employees in cooperation, 
international accreditation organizations, the formation of self-assessment of higher education institutions, improvement 
of educational and regulatory documents and adaptation to international standards, the stages of the accreditation 
process are studied.

Key words: international accreditation, external audit, external expert, international and national experts, international 
rating, international standards, educational programs, self-assessment, types of international accreditation, expert visit, 
ASIIN.
Аннотация: В данной стате представлена информатсия о задачах в рамках реформы системы высшего 
образования, этапах процесса международной аккредитaции, совместной работе международных экспертов и 
сотрудников университета, международных аккредитatsiонных организatsiях, изучен процесс формирования 
самооценки высших учебных заведений, совершенствования образователных и нормативных документов и 
адаптaции их международным стандартам, этапы процесса аккредитaции.

Ключевые слова: международная аккредитatsiя, внешний аудит, внешний эксперт, международные и нatsiоналные 
эксперты, международный рейтинг, международные стандарты, образователные программы, самооценка, виды 
международной аккредитaции, экспертный визит, ASIIN.

K I R I S H
So‘nggi yillarda mamlakatimizda oliy ta’lim tizimini tubdan takomillashtirish borasida amalga oshirilayotgan 

keng ko‘lamli islohotlar oliy ta’lim muassasalari oldiga bir qator vazifalarni qo‘ymoqda. Oliy ta’lim muassasalari 
faoliyatini jahon andozalariga moslashtirish, ta’lim dasturlarini xalqaro akkreditatsiyadan o‘tkazish, xalqaro 
e’tirof etilgan tashkilotlar reytingining birinchi 1000 ta o‘rindagi oliy ta’lim muassasalari ro‘yxatiga kirish, tashqi 
akademik mobillikni rivojlantirish va boshqalar shular jumlasidandir. 

ASOSIY QISM. O‘zbekiston Respublikasi Prezidentining 2023 yil 11 sentyabr “O‘zbekiston – 2030” 
strategiyasi to‘g‘risida” PF-158-son Farmoni bilan 30 ta oliy ta’lim muassasasining ta’lim dasturlarini xalqaro 
akkreditatsiyadan o‘tkazish belgilangan [1]. Mazkur Farmon ijrosi bo‘yicha Oliy ta’lim, fan va innovatsiyalar 
vazirligining 2024 – 2030 yillarda 30 ta oliy ta’lim muassasasining 44 ta ta’lim dasturini xalqaro akkreditatsiyadan 
o‘tkazish bo‘yicha Nazorat rejasi 2024 yil 10 yanvar sanasi bilan tasdiqlangan. Farmon ijrosi bo‘yicha 8 ta oliy 

I ta’lim muassasasining bakalavriat ta’lim yo‘nalishlari va magistratura mutaxassisliklari ta’lim dasturlari xalqaro 
akkreditatsiyadan o‘tgan.

Shuningdek, O‘zbekiston Respublikasi Prezidentining 2024 yil 2 fevral “Ta’lim sohasidagi islohotlarni 
jadallashtirish bo‘yicha qo‘shimcha chora-tadbirlar to‘g‘risida” gi PQ-54-son qarori [2] bilan 2024-2025 
yillarda pedagogika, qishloq va suv xo‘jaligi, texnika, axborot texnologiyalari hamda iqtisodiyot sohasiga oid 
ta’lim yo‘nalishlarini xalqaro akkreditatsiyadan o‘tkazish vazifasi yuklatilgan. Mazkur qaror ijrosi bo‘yicha 
Nizomiy nomidagi O‘zbekiston milliy universiteti rektorining tegishli buyrug‘i bilan “Ta’lim dasturlarini xalqaro 
akkreditatsiyadan o‘tkazish bo‘yicha chora-tadbirlar rejasi” tasdiqlangan. Chora-tadbirlar rejasida Biologiya, 
Kimyo bakalavriat ta’lim yo‘nalishlari, Aniq va tabiiy fanlarni o‘qitish metodikasi (Kimyo), Aniq va tabiiy fanlarni 
o‘qitish metodikasi (Biologiya) mutaxassisliklarining ta’lim dasturlarini xalqaro akkreditatsiyadan o‘tkazish bilan 
bog‘liq choralar belgilangan.

	 Bugungi kunda ta’lim dasturlarini xalqaro akkreditatsiyadan o‘tkazishning quyidagi ikki turlari mavjud 
[3]:

1. Bir oliy ta’lim muassasasi doirasidagi ta’lim dasturlarini akkreditatsiyadan o‘tkazish;
2. Qo‘shma ta’lim dasturlarini akkreditatsiyadan o‘tkazish.
Muayyan bir oliy ta’lim muassasasi doirasidagi ta’lim dasturlarini akkreditatsiyadan o‘tkazish tartibi 

odatdagidek oliy ta’lim muassasasining mustaqil ravishda xalqaro akkreditatsiya tashkilotiga bevosita murojaati 
asosida amalga oshiriladi.

	 Qo‘shma ta’lim dasturlari esa ikkita hamkor oliy ta’lim muassasasining o‘zaro kelishuvi asosida 
akkreditatsiya tashkilotini tanlash orqali amalga oshiriladi.

	 Umuman olganda, xalqaro akkreditatsiya tashkilotlarining ta’lim dasturlarini akkreditatsiyadan o‘tkazish 
jarayoni bir-biriga o‘xshash bo‘ladi.

	 Odatda akkreditatsiya jarayoni quyidagi uch bosqichda amalga oshiriladi:
• o‘zini o‘zi baholash;
• ekspertlar tashrifi;
• komissiya qarori.
 Oliy ta’lim muassasasi o‘z imkoniyatlarini o‘zi baholagan holda, ma’lumotlarni ekspertlar guruhiga taqdim 

etadi. Shundan so‘ng oliy ta’lim muassasasiga ekspertlar tashrif buyuradi va qo‘shimcha baholashni amalga 
oshiradi hamda tayyorlangan xulosalarni akkreditatsiyadan o‘tkazayotgan tashkilot komissiyasiga kiritadi. 
Oxirgi bosqichda akkreditatsiya komissiyasi tomonidan yakuniy qaror qabul qilinadi.

N A T I J A  V A  M U H O K A M A L A R
2024 yilda Nizomiy nomidagi O‘zbekiston milliy pedagogika universitetining 2 ta bakalavriat (kimyo, 

biologiya) va 2 ta magistratura mutaxassisliklari (Aniq va tabiiy fanlarni o‘qitish metodikasi (kimyo), Aniq va 
tabiiy fanlarni o‘qitish metodikasi (biologiya)) ning ta’lim dasturlari xalqaro akkreditatsiyadan muvaffaqiyatli o‘tdi.

ASIIN xalqaro akkreditatsiya tashkilotidan tashrif buyurgan ekspertlar tomonidan o‘z-o‘zini baholash 
hisobotidagi ma’lumotlarni amaldagi xolati bevosita o‘rganildi. 

1. Akkreditatsiya jarayonida universitetning Tabiiy fanlar fakulteti kafedralarida tayyorlanayotgan Biologiya 
va Kimyo bakalavriat ta’lim yo‘nalishlari hamda Aniq va tabiiy fanlarni o‘qitish metodikasi (Biologiya) hamda 
Aniq va tabiiy fanlarni o‘qitish metodikasi (Kimyo) magistratura mutaxassisliklari talabalari faoliyati o‘rganildi. 

2. Tashrif davomida ekspertlar guruhi universitet rahbariyati bilan uchrashdilar. Xalqaro ekspertlar 
tashrifning maqsadi va vazifalari, universitet faoliyati, universitetni yanada rivojlantirish, uning istiqbollari, ta’lim 
sifatini oshirishga yo‘naltirilgan harakatlar, chet el oliy ta’lim muassasalari bilan hamkorlik ishlarini kuchaytirish, 
universitet bitiruvchilari bandligini ta’minlash, xalqaro standartlar, talabalarning akademik almashinuvi, 
bitiruvchilar diplomining jamiyatdagi mavqei kabi mavzularda suhbatlashildi.

3. Ekspertlar navbatdagi uchrashuvni universitetning mas’ul boshqarma va bo‘limlar mutaxassislari, 
tabiiy fanlar fakulteti dekani hamda kafedra mudirlari bilan o‘tkazdilar. Uchrashuvda ta’lim maqsadlari, o‘quv 
dasturlari, o‘qitishning mazmuni va usullari, talabalarga maslahat va yordam berish, imtihonlarni tashkil etish, 
mehnat bozori ehtiyojlarini o‘rganishga doir mavzularda fikr almashdilar.

4. Ta’lim yo‘nalishi va mutaxassisliklarida tahsil olayotgan talabalar hamda sobiq talabalar bilan uchrashuvda 
ta’lim mazmuni, attestatsiyalar, talabalarga maslahat va yordam berish, kredit-modul tizimi sharoitida o‘qish 
shartlari, o‘qish uchun hamda mustaqil ta’lim olish uchun yaratilgan sharoitlar, kasbiy faoliyatlarida universitetda 
egallagan kasbiy kompetensiyalarining qo‘llash samaradorligi xaqida bevosita suhbat natijasida ma’lumotlar 
olishdi.

5. Bitiruvchilarga ish beruvchi tashkilot va muassasa vakillari jumladan, Maktabgacha va maktab ta’limi 
vazirligi mas’ul boshqarma boshliqlari, xodimlari, Toshkent shahar MMTB boshlig‘i o‘rinbosari, Toshkent shahar 
maktab va akademik litsey direktorlari bilan mehnat bozori ehtiyojlari, bitiruvchilarning ish bilan ta’minlanishi, 
talabalarning ta’lim muassasalaridagi pedagogik amaliyoti kabi masalalari bo‘yicha fikr almashinildi.

I6. Ekspertlar guruhi Tabiiy fanlar fakulteti professor-o‘qituvchilari bilan o‘quv-uslubiy va me’yoriy hujjatlar, 

ta’lim sifatini oshirish, uni takomillashtish, o‘qituvchilar faoliyat yuritishlari uchun yaratilgan sharoitlar, malaka 
oshirish tizimi mavzularida suhbatlashdilar. Shuningdek, Kimyo va Biologiya o‘quv laboratoriyalariga tashrif 
buyurdilar. Universitet rahbariyati bilan yakunlovchi yig‘ilish o‘tkazdilar hamda Xalqaro akkreditatsiyani keyingi 
bosqichi, jumladan, ASIIN Office qarori rasmiy yuborilishini ma’lum qildilar.

X U L O S A
Ta’lim dasturlarini xalqaro akkreditatsiyadan o‘tkazish uchun quyidagi xulosalar va takliflar beriladi.
Universitet rektorining “Ta’lim yo‘nalishlari va mutaxassisliklarini xalqaro akkreditatsiyadan o‘tkazishga 

tayyorlash bo‘yicha dolzarb vazifalar to‘g‘risida” gi buyrug‘i e’lon qilinishi hamda mazkur buyruq bilan xalqaro 
akkreditatsiyadan o‘tkazish bo‘yicha aniq vazifalar bosqichma-bosqich, muddatlari va mas’ul ijrochilari bilan 
ko‘rsatilgan “Nazorat reja” tasdiqlanishi kerak.

	 Universitet ta’lim dasturlariga mos keladigan “Tan olingan xalqaro akkreditatsiya tashkilotlari reestri”ni 
tuzish va tasdiqlash kerak. Faqat shu reestrdagi xalqaro akkreditatsiyadan o‘tkazuvchi tashkilotlar bilan 
shartnoma tuzishni yo‘lga qo‘yish kerak.

Pedagogik kadrlar tayyorlashga mas’ul xodimlar uchun xalqaro akkreditatsiya va uni o‘tkazish tartibi 
bo‘yicha seminar tashkil etilishi kerak.

Ta’lim dasturlarini xalqaro akkreditatsiyadan o‘tkazishning birinchi “O‘z-o‘zini baholash” bosqichida duch 
kelishi mumkin bo‘lgan muammolar tahlil qilinishi va tegishli chora-tadbirlar belgilanishi kerak.

